გ ა ნ ა ც ხ ა დ ი 
2024-2025 წლის საუკეთესო პრაქტიკის პროგრამაში მონაწილეობაზე
ბაღდათის მუნიციპალიტეტი
1. პრაქტიკის/ინიციატივის სათაური: ბაღდათის მუნიციპალიტეტის ღვინის ლაბორატორია — იმერული მეღვინეობის ხარისხის ახალი სტანდარტი
(სათაურში მოკლედ უნდა მიეთითოს პროექტის შინაარსი)

2. თემატიკა: 3. ადგილობრივ დონეზე საშუალოვადიანი განვითარების დაგეგმვა; ადგილობრივი ეკონომიკური განვითარების დაგეგმვა და მონაწილეობითი ეკონომიკური განვითარების ინოვაციური მოდელების დანერგვა;
წარმოდგენილი პრაქტიკა ასევე მოიცავს : 12.კერძო-საჯარო დიალოგი და პარტნიორობა ადგილობირივ დონეზე და  13.საერთაშორისო დონორებთან თანამშრომლობა და განვითარების პროექტებისთვის საერთაშორისო დაფინანსების მოძიების წარმატებული გამოცდილებას;
(გამოცხადებული საკონკურსო თემის დასახელება)

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 
პრაქტიკის ინიციატორებუი არიან: 
· ბაღდათის საოჯახო მარნების  გილდია;
· იმერული ღვინი ასოციაცია;
· კოლეჯი იბერია

4. მუნიციპალიტეტის ზოგადი მონაცემები: 
  მდებარეობა: დასავლეთ საქართველო, იმერეთის დაბლობიდან მესხეთის ქედამდე, ზღვის დონისად 230-2080მ სიმაღლეზე; ქვეყნის ცენტრალური  მაგისტრალის მიმდებარედ  და ქუთაისი–ბაღდათი–ბენარას გზის გასწვრივ. მუნიციპალიტეტი ესაზღვრება რეგიონის ცენტრს – ქ. ქუთაისს და 6 სხვა მუნიციპალიტეტს, საიდანაც 4-თან დაკავშირებულია შიდა სახელმწიფოებრივი მნიშვნელობის საავტომობილო გზებით. ადმინისტრაციული ცენტრი – ქალაქი ბაღდათი (თბილისიდან 220 კმ, ქუთაისიდან 25 კმ). ადმინისტრაციული ცენტრი – ქალაქი ბაღდათი (თბილისიდან 220 კმ, ქუთაისიდან 25 კმ).
  კლიმატი: სუბტროპიკული, ნოტიო; საშუალო წლიური ტემპერატურა +14°C; ზამთარი ზომიერად ცივი, ზაფხული ცხელი; წლიური ნალექიანობა – 1500 მმ.
  ბუნებრივი რესურსები: 5 მდინარე 10 შენაკადით.; მინერალური/თერმული წყლები – 5 (საირმე, ზეკარი და სხვ.); ტყეები ტერიტორიის 68% (მუხა, კაკალი, ნაძვი, ფიჭვი) და მცირე კავკასიის მთების კარიერები (ტუფი, გრანიტი, მარმარილო).
  დემოგრაფია: მოსახლეობა – 17,600; ეთნიკური შემადგენლობა – 99% ქართველი; ქალაქში – 16,4%, სოფლებში – 83,6%; შრომისუნარიანი მოსახლეობა – 63%; საშუალო ასაკი – 44 წელი;
· ეკონომიკა: ადგილობრივი ეკონომიკა მრავალმხრივია: აქ ფუნქციონირებს 550 საწარმო, ძირითადად მცირე და საშუალო ზომის, რომელთა ნაწილი წარმოებით, ვაჭრობით, მომსახურებითა და ტურიზმითაა დაკავებული. სოფლის მეურნეობაში განსაკუთრებული ადგილი უჭირავს მევენახეობას და მეღვინეობას. ბაღდათის ტერუარები იძლევა უნიკალურ იმერულ ღვინოს, რაც ქმნის საექსპორტო შესაძლებლობებს და ტურისტულ ინტერესს.
ტურიზმი განვითარებულია კლიმატურ-ბალნეოლოგიური კურორტებით – საირმე და ზეკარი, აგრეთვე საოჯახო სასტუმროებით, მარნებითა და კვების ობიექტებით. ეს უზრუნველყოფს ადგილობრივ მოსახლეობისთვის დასაქმებას, შემოსავლის წყაროს და ხელს უწყობს მეღვინეობის ტრადიციული სექტორის პოპულარიზაციას.

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

შიდა ფაქტორები:
· ინფრასტრუქტურა: 2020 წელს მუნიციპალიტეტმა შექმნა ღვინის აქსელერაციის ინფრასტრუქტურა, მათ შორის ლაბორატორიული სერვისებისთვის სივრცე, მოაწყვო გზები საოჯახო მარნებთან წვდომისთვის.
· საჯარო მოხელეების კვალიფიკაცია: მაღალკვალიფიციური პერსონალი უზრუნველყოფს პროექტების ეფექტურ დაგეგმვასა და მართვას.
· ფინანსური და ტექნიკური რესურსი: მუნიციპალიტეტის ბიუჯეტი და არსებული ტექნიკური შესაძლებლობები აძლევს საფუძველს ინოვაციური მეღვინეობის პროექტების მხარდაჭერას.
· ადგილობრივი პარტნიორები: იმერული ღვინის ასოციაცია, კოლეჯი „იბერია“ და საოჯახო მარნები უზრუნველყოფენ პროფესიული კადრების მომზადებასა და ხარისხის კონტროლს.
· მუნიციპალიტეტის მხარდაჭერა კერძო სექტორის ზრდაზე: ხელს უწყობს ადგილობრივი მეწარმეების განვითარებას და ინოვაციური პროექტების განხორციელებას.
გარე ფაქტორები:
· საერთაშორისო ბაზრები: ქართული ღვინის მსოფლიო ბაზრებზე მზარდი მოთხოვნა ქმნის სტრატეგიულ შესაძლებლობებს ადგილობრივი მეღვინეობის განვითარებისთვის.
· ტურიზმი: მსოფლიო ტურიზმის ზრდა აძლიერებს მოთხოვნას ტურისტულ ინფრასტრუქტურაზე, რაც აუმჯობესებს საოჯახო მარნების ეკონომიკურ მდგომარეობას.
· რეგიონალური სტაბილურობა: სატრანზიტო კვანძებთან სიახლოვე, საერთაშორისო პროექტებში ჩართულობა და ეკონომიკური სტაბილურობა ზრდის ინიციატივის მდგრადობას.
· სოციალური გარემო: ადგილობრივი მოსახლეობის ჩართულობა, ტრადიციული სექტორის მხარდაჭერა და საზოგადოების ინტერესი ხელს უწყობს პროექტების წარმატებას.
6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

გამოწვევა:
იმერეთის რეგიონში დაახლოებით 400-მდე მცირე ღვინის მწარმოებელია. რეგიონში ლაბორატორიული ანალიზების მიღება შესაძლებელი იყო მხოლოდ თბილისში, რაც მცირე მარნებისთვის სერიოზულ  დაბრკოკლებას წარმოადგენდა  ხარისხის კონტროლის პროცესში. კანონმდებლობის მიხედვით, ღვინის რეალიზაცია მოითხოვს  შესაბამისობის სერთიფიკატს/დეკლარაციას ლაბორატორიული კვლევით დადასტურებულს. მცირე მარნებს უჭირთ პროდუქტის ხარისხის მართვა ვენახიდან სუფრამდე, რაც ზღუდავს დარგის სწრაფ განვითარებას, კონკურენტუნარიანობასა და ექსპორტის შესაძლებლობებს.
წარსული გამოცდილება:
წინა გამოცდილება  მოიცავდა მარნების თბილისში არსებულ ლაბორატორიებში კვლევების განხორციელებას. რაც იყო დროისა და ფინანსური რესურსების ხარჯი, ასევე ვერ უზრუნველყოფდა ღვინის ხარისხის რეალურ დროში მონიტორინგს და ეფექტურ ზეემოქმედებას. რეგიონში ხელმისაწვდომი ლაბორატორიული ინფრასტრუქტურა არ არსებობდა, რაც მნიშვნელოვან შეფერხებას ქმნიდა დარგის განვითარებაში.
პასუხი გამოწვევაზე:
2025 წელს ბაღდათის მუნიციპალიტეტმა შექმნა ღვინის ხარისხის კონტროლის ლაბორატორია, რომელიც  ამ ეტაპზე სატესტო რეჟიმში მუშაობს და წლის ბოლოდან უზრუნველყოფს:
· რეგიონული ღვინის ხარისხის ტესტირებას და ძირითადი ანალიზებს მთელი დასავლეთ საქართველოს მასშტაბით;
· ფინანსური დანახარჯების შემცირებას მცირე მარნებისთვის;
· პროფესიული კადრების ტრენინგს კოლეჯ „იბერია“-სა და იმერული ღვინის ასოციაციის მხარდაჭერით;
· მცირე მარნების განვითარებას და ადგილობრივი ღვინის სტანდარტების გაუმჯობესებას.
შედეგი:
ლაბორატორია წარმოადგენს ტექნიკურ მხარდაჭერის პლატფორმას საოჯახო მარნებისთვის, აძლიერებს ბაღდათისა და იმერეთის რეგიონის მეღვინეობის განვითარებას და უზრუნველყოფს ბაზრისთვის წვდომის გაფართოებას. წლის ბოლოს ლაბორატორია გაივლის აკრედიტაციას, რაც რეგიონული ღვინის ხარისხის დასტურს უზრუნველყოფს

7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

პროექტის შინაარსი;პროექტის შინაარსი:
ბაღდათის მუნიციპალიტეტში 2025 წლის მარტში   დასრულდა თანამედროვე სტანდარტების ღვინის ლაბორატორიის მიწყობა, რომელიც გრძელვადიან პერსპექტივაში უზრუნველყოფს  იმერეთის რეგიონის და დასავლეთ საქართველოს მეღვინეობაში ხარისხის გაუმჯობესებისა და ლაბორატორიული სერვისების უწყვეტ  ხელმისაწვდომობას. ლაბორატორია ოპერირებისთვის გადაეცა იმერული ღვინის ასოციაციას, რომელიც პასუხისმგებელია:
· ლაბორატორიის ყოველდღიურ მართვაზე და ოპერირებაზე სატესტო რეჟიმში;
· პერსონალის შერჩევასა და გადამზადებაზე;
· ეროვნული და  საერთაშორისო სტანდარტების დანერგვასა და შენარჩუნებაზე;
· შიდა აკრედიტაციის პროცესის წარმართვასა და მომავალში ლაბორატორიის აკრედიტაციის ციკლის უწყვეტობაზე;
· ლაბორატორიის განვითარების სტრატეგიის შემუშავებაზე, დარგის ხელშემწყობი სერვისების განვითარებაზე, რაც მოიცავს მომსახურების გაფართოებას, პროფესიული კურსების მხარდაჭერას კოლეჯ „იბერიასთან“ და ბაზრის მოთხოვნების დამაკმაყოფილებელ კვლევებს.
პროექტის მიზნები:
1. მცირე და საშუალო მევენახეებისთვის ხელმისაწვდომი, სანდო და მაღალი ხარისხის ლაბორატორიული სერვისების უზრუნველყოფა;
2. ღვინის ხარისხის გაუმჯობესება და სტანდარტების დაცვა, რაც ამაღლებს კონკურენტუნარიანობას ადგილობრივ და საერთაშორისო ბაზრებზე;
3. რეგიონული მეღვინეობის პროფესიული კადრების მომზადება და ტექნიკური შესაძლებლობების გაძლიერება;
4. იმერეთის რეგიონის ლაბორატორიული ინფრასტრუქტურის შექმნა, რომელიც ემსახურება არა მხოლოდ ბაღდათს, არამედ მთელი დასავლეთ საქართველოს მევენახეებს.

· აქტივობათა გეგმა/გრაფიკი (გთხოვთ წარმოადგინოთ ცხრილის სახით)

	სამმხრივი შეთანხმება და ლაბორატორიის მოწყობის კონცეფციის შემუშავება
	2023 წლის მაისი-ნოემბერი
	შეთანხმება ბაღდათის მუნიციპალიტეტს, იმერული ღვინის ასოციაციას და კოლეჯ „იბერიას“ შორის; ლაბორატორიის კონცეფციის შემუშავება

	დაფინანსების მოძიება
	2023 წლის მაისი – 2024 წლისთებერვალი
	ევროკავშირის და გერმანიის მთავრობის გრანტის მოძიება, ბიუჯეტში დაფინანსების განხილვა
	მუნიციპალიტეტი, პროექტის გუნდი

	შენობის შერჩევა
	2023 წლის მაისი
	ლაბორატორიის სივრცისთვის შენობის განსაზღვრა
	მუნიციპალიტეტი

	პროექტირება
	2023 წლის აგვისტო-ოქტომბერი 
	არქიტექტურული და ინჟინერული პროექტის მომზადება, ლაბორატორიის სტანდარტების გათვალისწინება
	მუნიციპალური ტექნიკური სამსახური,  ექსპერტი, კონტრაქტორი

	სივრცის ადაპტაცია
	2024 წლის ოქტომბერი – ნოემბერი
	სამ ოთახიანი სივრცის მოწყობა: ელექტრო/წყლის ქსელი, სველი ოთახები, ვენტილაცია, იატაკი/კედლები
	მუნიციპალიტეტი, კონტრაქტორი

	აღჭურვილობის შეძენა
	2024 წლის ოქტომბერი – 2025 წლის მარტი
	ლაბორატორიული აღჭურვილობის შესყიდვა, მონტაჟი, დაკალიბრება ISO 17025 სტანდარტის მიხედვით
	მუნიციპალიტეტი, კონტრაქტორი

	პერსონალის შერჩევა
	2024 წლის დეკემბერი – 2025 წლის იანვარი
	სამი სპეციალისტის დაქირავება ლაბორატორიული ანალიზების ჩატარებისათვის
	იმერული ღვინის ასოციაცია

	პერსონალის გადამზადება
	2025 წლის იანვარი – მარტი
	პროფილის ანალიზების ჩატარების მეთოდოლოგიის შესწავლა, პრაქტიკული ტრენინგი
	იმერული ღვინის ასოციაცია, კოლეჯი „იბერია“

	ლაბორატორიის აღჭურვილობის და პერსონალის სატესტო შემოწმება
	2025 წლის მარტი
	აღჭურვილობის მუშაობის შემოწმება, ექსპერტიზის ტესტირება, სატესტო ანალიზების ჩატარება
	იმერული ღვინის ასოციაცია, ექსპერტები

	სატესტო ოპერირებაში გადაცემა და აკრედიტაციის პროცესის დაწყება
	2025 წლის მარტი – ივლისი
	ლაბორატორიის ოპერირება სატესტო რეჟიმში, შიდა აკრედიტაციის პროცედურის დაწყება
	იმერული ღვინის ასოციაცია, სტანდარტიზაციის ცენტრი, ექსპერტები



· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
1.მუნიციპალირეტის ადგილობრივი  ეკონომიკურური განვითარების გეგმა.
 2.	ურთიერთთანამშრომლობის მემორანდუმი, ბაღდათის მუნიციპალიტეტს, იმერული ღვინის ასოციაციასა და კოლეჯ იბერიას შორის;
3. საკრებულოს გაკარგულებები პროექტის მოწონებისა დდა თანადაფინანსების გამოყოფის შესახებ;
4. შეხვედრების ოქმები, კერძო სექტორთან პროექტის სამუშაო ჯგუფთან და საკრებულოსთან პროექტის განხორციელების შესახებ.
 
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ.მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრებისა და მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
პროექტის დაგეგმვისა და განხორციელების პროცესის მიმდინარეობის მონიტორიკგში ჩართული იყვნენ ბაღდატში მოქმედი ღვინის მწარმოებლები, ჩატარდა მათთან შეხვედრები, პროექტი ასევე გაეცნო მერის ახალგაზრდულ მრჩეველთა საბჭოს.
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საპროექტო ჯგუფიდაკომპლექტებულია მაღალი კვალიფიკაციის და გამოცდილების მქონე სხვადასხვა დარგის სპეციალისტებით, როგორც საჯარო, ისე სამოქალაქო და კერძო სექტორიდან.
ჯგუფი შედგება 16 წევრისგან, აქედან 7 წარმოადგენს მუნიციპალიტეტის მერიის  და  სტრუქტურული ერთეულების ხელმძღვანელებს, ეკონომიკური და ინფრასტრუქტურული მიმართულებით, 1 -საკრებულოს თავმჯდომარე, 1- შპს „იმერული ღვინის ასოციაციის ხელმძღვანელი“, 1-პროფესიული საგანმანათლებლო ორგანიზაციის კოლეჯ იბერიის ხელმძღვანელი, 3- სამოქალაქო სექტორის - მოხალისეობრივ ორგანიზაციის „ეკო კლუბის სუპერ ნოვას“, ა(ა)იპ ახალგაზრდული ჰორიზონტი და ა(ა)იპ ჩვენი დროს წარმომადგენელი, 3-ბიზნეს  სექტორს . საოჯახო ღვინის მარნის წარმომადგენელი, ასევე იმერული ღვინის ასოციაციის და კოლეჯ იბერიის 2 წარმომადგენელი, პროექტის დაგეგმვა -განხორციელების პროცესში ჩართული იყვნენ დარგის ექსპერტები. 
ბ) ფინანსური - მუნიციპალიტეტის ბიუჯეტი/დონორის დახმარება;  
პროეტი განხორციელდა მუნიციპალიტეტის მიერ მოზიდული დაფინანსების ფარგლებში სადაც:
მუნიციპალიტეტის დაფიუნანსება  27900 ლარი;
GESL პროგრამის დაფინანსება 172 000 ევრო -496 800 ლარი.
გ) გამოყენებული მატერიალურ-ტექნიკური რესურსი;
პროექტი განხორციელდა მუნიციპალიტეტის საკუთრებაში არსებული ქონების( ს.კ  30.03.31.223)  ბაღდათის მუნიციპალიტეტის სოფელ ვარციხეში არსებული ბიზნეს განვითარებისა და ტურიზმის მომსახურების ცენტრის ბაზაზე  
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
პროექტის განხორციელების პროცესში რაიმე მკვეთრად ხელისშემშლელი პრაობლემა არ გამოვლენილა, პროექტის აღჭურვილეობის შესყიდვის პროცესში წარმოიშვა მცირე შეფერხება, პირველ ეტაპზე პრეტენდენტი არ დაფიქსირდა, მეორე ეტაპზე გამოცხადებისას პირველმა პრეტენდენტმა ვერ დააკმაყოფილა წარმოსადგენი დოკუმენტაციის  მიმართ წაყენებული მოთხოვნები, ამასთან მეორე პრეტენდენტსაც მიეცა კანონით გათცვალისწინებული ვადა წინადადების დასაზუსტებლად, საბოლოოდ გამოცხადდა გამარჯვებყლად. აღნიშნულმა შესყიდვის პროცესის დროში გახანგრძლივება გამოიწვია, თუმცა გეგემა-გრაფიკში არსებითი დაბრკოლება არ წარმოშობისა 
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
პროექტის დაგეგმვის და განხიორციელების ეტაპზე მუნიციპალიტეტის საპროექტო გუნდთან ერთად ჩართული იყვნენ იმერული ღვინის ასოციაცია , კოლეჯი იბერია და ბაღათის საოჯახო მარნების გილდიის წარმომადგენლები. ხდებოდა პერიოდული სამუშაო შეკრებები. ამასთან პროექტის დაგეგმვის და განხორციელების პროცესში აღსანიშნავია ქვეყბნის შიგნით მოქმედი ლაბორატორიებტა, განსაკუთრებით სსიპ ირმა ჭანტურიას სახელობის ლაბორატორიასთან თანამშრომლობა და მათი ჩართულობა პროექტი დაგეგმვისა და განხორციელების პროცესში.
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
ლაბორატორიის შექმნის პროცესში აქტიურად დაინერგა ეროვნული და საერთაშორისო სტანდარტების გაცნობის კომპონენტი.
პროექტის ფარგლებში შემუშავდა პროფილის ანალიზების მეთოდოლოგია, რომელიც შეესაბამება ISO 17025 სტანდარტს და აღიარებულია როგორც ქვეყნის შიგნით, ასევე საერთაშორისო ბაზრებზე.
განხორციელდა მჭიდრო თანამშრომლობა სსიპ „ერთიანი ეროვნული აკრედიტაციის ორგანო – აკრედიტაციის ცენტრთან“ და მაღალი სტანდარტის და  პროფესიული გამოცდილების მქონე ლაბორატორიებთან, რომლებიც მონაწილეობდნენ:
· ლაბორატორიული აღჭურვილობის ტესტირებასა და დაკალიბრებაში;
· პროფილის ანალიზების მეთოდოლოგიის შემოწმებასა და   დასკვნების მომზადებაში;
· სატესტო რეჟიმში ექსპერტიზის განხორციელებაში.
8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
· ლაბორატორიის მოწყობა და ინფრასტრუქტურა: რეგიონში უკვე ფუნქციონირებს თანამედროვე, საერთაშორისო სტანდარტების (ISO) შესაბამისად აღჭურვილი ღვინის ლაბორატორია.
· კადრები: ლაბორატორია დაკომპლექტებულია მაღალი პროფესიონალური კვალიფიკაციის მქონე სპეციალისტებით.
· მეთოდოლოგია: ლაბორატორიას აქვს ISO სტანდარტის შესაბამისი პროფილის ანალიზების მეთოდოლოგია.
· აკრედიტაცია და მომსახურება: მოკლე დროში ლაბორატორია გაივლის აკრედიტაციას და სრულ სერვისს შესთავაზებს მეღვინეებს. ამ ეტაპზე ფუნქციონირებს ხარისხის გაუმჯობესებისა და კონტროლის მხარდაჭერის რეჟიმში, ჩატარდა 100-მდე მეღვინის 500-ზე მეტი ტესტირება.
· განათლება და პროფესიული კურსები: კოლეჯ „იბერიას“ უკვე აქვს ლაბორატორიის ტექნიკური ბაზა; აკრედიტაციის დასრულების შემდეგ დაიწყება სტუდენტებისთვის პრაქტიკული კურსების ჩატარება.

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
პროექტის წარმატებას განაპირობა რამდენიმე მნიშვნელოვანი გარემოება:
· მუნიციპალიტეტის ძლიერი ეკონომიკური განვითარების და საპროექტო გუნდი – კომპეტენტურმა გუნდმა უზრუნველყო პროცესის სწორი დაგეგმვა, ინიციატივის მართვა, პარტნიორთა კოორდინაცია და სტანდარტებთან შესაბამისობა. სწორედ ძლიერი ადმინისტრაციული და მენეჯერული ჩართულობა გახდა პროექტის წარმატების ერთ-ერთი საფუძველი.
· სამმხრივი თანამშრომლობა – მუნიციპალიტეტი, იმერული ღვინის ასოციაცია და კოლეჯ „იბერია“ თავიდანვე შეთანხმებულად მოქმედებდნენ, რაც პროექტის სტრუქტურულ და ტექნიკურ მდგრადობას უზრუნველყოფდა.
· რეგიონის სპეციფიკა – იმერეთი ღვინის მცირე მარნების ერთ-ერთი ყველაზე კონცენტრირებული რეგიონია, რაც ქმნის ბუნებრივ მოთხოვნას ასეთი სერვისის მიმართ.
· საბაზრო საჭიროების ზუსტი იდენტიფიცირება – მცირე მეღვინეებს რეალურად და ხანგრძლივად ჰქონდათ ხარისხის კონტროლის პრობლემა, რაც პროექტს მაღალი საჭიროებით უზრუნველყოფდა.
· სასტანდარტო მოთხოვნებთან წინასწარი გაანგარიშება – ISO 17025-ის შესაბამისი მეთოდოლოგიის შექმნა და საკმაოდ ადრე დაწყებულმა საქმიანმა ურთიერთობებმა ეროვნულ აკრედიტაციის ცენტრთან და მაღალი დონის ლაბორატორიებთან მნიშვნელოვნად შეამცირა რისკები.
· კვალიფიციური ოპერატორის შერჩევა – ლაბორატორიის ოპერირება გადაეცა იმერული ღვინის ასოციაციას, რომელსაც აქვს დარგობრივი ცოდნა, კადრების შერჩევის, გადამზადებისა და აკრედიტაციის უზრუნველყოფის უნარი.

· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
მიუხედავად იმისა, რომ ლაბორატორია პირდაპირ არ წარმოადგენს მუნიციპალიტეტის მიერ მიწოდებულ მომსახურებას, მუნიციპალიტეტმა გადადგა მნიშვნელოვანი ნაბიჯი ბიზნეს–მხარდამჭერი ინფრასტრუქტურის შექმნისკენ, რითაც ხელი შეუწყო:
· ადგილობრივად ხარისხის კონტროლის ხელმისაწვდომობას,
· მცირე მარნების განვითარებას,
· ეკონომიკური აქტივობის ზრდას რეგიონში.
ამით მნიშვნელოვნად გაუმჯობესდა მუნიციპალიტეტის როლი ეკონომიკური განვითარების ხელშემწყობი გარემოს ფორმირებაში.
ბ) პროექტის შედეგად ადგილობრივ ბუჯეტში ასახული ცვლილება;
ბიუჯეტში დამატებითი მუდმივი ტექნიკური ხარჯები არ აისახა, რადგან:
ლაბორატორიის ოპერირება სრულად გადაცემულია იმერული ღვინის ასოციაციას;
მუნიციპალიტეტი პასუხისმგებელი იყო მხოლოდ ინფრასტრუქტურის მოწყობაზე და პროექტის თანამონაწილეობაზე.
ეს ზრდის პროექტის ფინანსურ მდგრადობას.
გ) მოსახლეობის მხარდაჭერა;
პროექტს აქვს მაღალი მხარდაჭერა:
რეგიონის მარნების 100-ზე მეტი მეწარმე უკვე ჩაერთო სატესტო კვლევებში;
ღვინის სექტორის წარმომადგენლებმა პროექტი შეაფასეს როგორც მნიშვნელოვანი რეგიონული ინოვაცია;
ახალგაზრდების და კოლეჯ „იბერიის“ სტუდენტების მხრიდან მაღალია დაინტერესება სწავლებისა და პრაქტიკული გამოცდილების მიღების მიმართულებით.
დ) შეტანილია თუ არა პროექტი მომავალი წლის ბიუჯეტში;
ოპერირების ნაწილიში პროექტი არ ითვალისწინებს ბაღდათის მუნიციპალიტეტის დაფინანსებას, ამიტომ მომავალი წლის ბიუჯეტში დამატებითი ხარჯები არ არის გათვალისწინებული.
მუნიციპალიტეტი განაგრძობს მხოლოდ ინფრასტრუქტურული მხარდაჭერისა და თანამშრომლობის ნაწილს.



10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
პროექტის დაგგმვა-განხორციელების ყველა ეტაპზე ჩართული იყო მუნიციპალიტეტის საკრებულო, როგორც პროექტის იდეის მოწონების, ასევე დაფინანსების გამოყოფის მიმართულებითმ ამასთან საკრებულოს წევრები მონაწილეობდნენ საპროექტო გუნდის მუშაობის პროცესში
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
საუკეთესო პრაქტიკის კონკურსზე წარმოსადგენად პროექტი შეირჩა  მუნიციპალიტეტის  საკრებულოსთან კომუნიკაციით და მხარდაჭერილია მათ მიერ.
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
ინიციატივა გაეცნო მთელ საკრებულოს, სამუშაო ფორმატში,ცალკეული ფრაქციებისთვის წარდგენილი არ ყოფილა

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
პრაქტიკა წარმოადგენს მუნიციპალიტეტში ბიზნე განვითარების ხელშემწყობი სერვისების შექმნის თვალსაჩინო მაგალითს. მუნიციპალიუტეტი გეგმავს მომავალშიც გააგრძელის მუშაობა როგორც ლაბორატორიის განვითარებაზე, ასევე ახალი სერვისების დანერგვაზე  ღვინის აქსელერაციის მიმართულებით. 

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
თინა აბულაძე - ბაღდათუის მუნიციპალიტეტის მერიის ეკონომიკის სამსახურის, სკონომიკური განვიტარების, ადგილობრივდა საერთაშორისო დონორ ორგანიზაციებთან ურთიერთობის განყოფილების უფროსი.
ტელ: 5959006110
ელ.ფოსტა:  tikoabuladze25@gmail.com
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
-თინა აბულაძე - ბაღდათუის მუნიციპალიტეტის მერიის ეკონომიკის სამსახურის, სკონომიკური განვიტარების, ადგილობრივდა საერთაშორისო დონორ ორგანიზაციებთან ურთიერთობის განყოფილების უფროსი.
ტელ: 5959006110 ელ.ფოსტა:  tikoabuladze25@gmail.com
-ანტონ ქარაბაკი -ბაღდათის მუნიციპალიტეტის მერიის ადმინისტრაციული სამსახურის შესყიდვების განყოფილების უფროსი
      ტელ: 595900715
[bookmark: _GoBack]      
13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
დანართი  01.   და  დანართი  02  საკრებულოის განკარგულება;
დანართი  03 მემორანდუმი; 
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);  გამოქვეყნებული ანგარიშები ცალკე პროექტზე არ ყოფილა.
გ) ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
https://www.baghdati.gov.ge/baghdathis-munitsipalitetis-adgilobrivi-ekonomikuri-ganvitharebis-gegma/ 
გ) პროექტის განხორციელების,  სხდომების, მოსახლეობასთან  შეხვედრების ამსახველი ფოტო-ვიდეო მასალა ან შესაბამისი ლინკი.
დანართი 05,დანართი 06,დანართი 07- შეხვედრების  ოქმები;
დანართი 08; დანართი 09; დანართი 10- შეხვედრების ფოტომასალა. 

პროექტის დაგეგმვის და განხორციელების ამსახველი ლინკები
https://www.facebook.com/share/p/1ZfxKDc8Jp/ 
https://www.facebook.com/share/p/1JwrH8FV8D/ 
https://1tv.ge/video/ghvinis-pirveli-laboratoria-baghdatis-municipalitetshi/ 
https://1tv.ge/video/ghvinis-laboratoria-baghdatshi/ 
http://act2.ge/index.php/temebi-ka/sazogadoeba/6417-2025-03-26-11-51-19 

მოქმედი ლაბორატორიის ამსახველი ფოტო მასალა
https://drive.google.com/drive/folders/1mteCoZD4PeCxh_VG7QPjgJ2MdSxRWnuM 

განაცხადის მიღების ვადაა 2025 წლის 15 სექტემბერი - 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 
